
Devaih Kritam Skandasahasranama Stotram

દેવૈઃ કૃતં સ્કન્દસહસ્રનામસ્તોત્રમ્

(શિવરહસ્યાન્તર્ગતે ઈશાખ્યે)

દેવા ઊચુઃ ।
સ્કન્દનામસહસ્રસ્ય ઋષિશ્ચ પરમેશ્વરઃ ।
અનુષ્ટુપ્ છન્દ એવાસ્ય સુબ્રહ્મણ્યોઽધિદેવતા॥ ૩॥
સૌં બીજં શક્તિરેવાસ્ય શક્તિઃ પરતરા સ્મૃતા ।
ગ્લૌં કીલકં સર્વકામસિધ્યર્થે જપ ઈરિતઃ॥ ૪॥
અથ ધ્યાનમ્ ।
ગાઙ્ગેયં  વહિગર્ભં શરવણજનિતં શક્તિહસ્તં કુમારં
બ્રહ્મણ્યં સ્કન્દદેવં ગુરુમચલભિદં મન્ત્રતેજઃસ્વરૂપમ્ ।
સેનેશં તારકઘ્નં ગણગણ સહિતં કાર્તિકેયં   ષડાસ્યં
સુબ્રહ્મણ્યં મયૂરધ્વજરથસહિતં કાર્તિકેયં   નમામિ॥ ૫॥
અથ સ્કન્દસહસ્રનામસ્તોત્રમ્ ।
ૐસુબ્રહ્મણ્યઃ સુરેશાનઃ સુરારિકુલનાશનઃ ।
બ્રહ્મણ્યો બ્રહ્મવિદ્બ્રહ્મ બ્રહ્મવિદ્યાગુરુર્ગુરુઃ॥ ૬॥
ઈશાનગુરુરવ્યક્તો વ્યક્તરૂપઃ સનાતનઃ ।
પ્રધાનપુરુષઃ કર્તા કર્મ કાર્યં ચ કારણમ્॥ ૭॥
શ્રીકુમારો હ્યધિષ્ઠાનો ભોક્તા ભોગશ્ચ કેવલઃ ।
અનાદિનિધનઃ સાક્ષી નિયતં નિયમો યમઃ॥ ૮॥
વાક્પતિર્વાક્પ્રદો વાગ્મી વાચ્યો વક્તા ચ વાચકઃ ।
પિતામહગુરુર્લોકઃ ગુરુસ્તત્ત્વાર્થબોધકઃ॥ ૯॥
વેદાન્તો વેદગુહ્યશ્ચ વેદશાસ્ત્રપ્રભેદકઃ ।
સર્વવિદ્યાત્મકઃ શાન્તશ્ચતુષ્ષષ્ટિકલાગુરુઃ॥ ૧૦॥

મન્ત્રાર્થો મન્ત્રમૂર્તિશ્ચ   મન્ત્રતન્ત્રપ્રવર્તકઃ ।
મન્ત્રી મન્ત્રો મન્ત્રબીજં મહામન્ત્રોપદેશકઃ॥ ૧૧॥
મહોત્સાહો મહાશક્તિર્મહાશક્તિધરઃ પ્રભુઃ ।
જગત્સ્રષ્ટા જગત્પાતા જગન્મૂર્તિર્જગન્મયઃ ॥ ૧૨॥
જગદાદિરનાદિશ્ચ જગદ્બીજં જગદ્ગુરુઃ ।
જ્યોતિર્મયઃ પ્રશાન્તાત્મા સચ્ચિદાનન્દવિગ્રહઃ॥ ૧૩॥
સુખમૂર્તિઃ   સુખકરઃ સુખી સુખવરાકૃતિઃ  ।
જ્ઞાતા જ્ઞાનં જ્ઞેયરૂપો જ્ઞપ્તા જ્ઞાનફલં બુધઃ॥ ૧૪॥
વિષ્ણુર્જિષ્ણુર્ગ્રસિષ્ણુશ્ચ   પ્રભવિષ્ણુઃ સહિષ્ણુજઃ ।
તિતિષ્ણુરજિરં ભૂષ્ણુર્વર્ધિષ્ણુઃ   શાન્તવિગ્રહઃ॥ ૧૫॥
ઋજુઃ  સુગૃહ્યઃ સુલભો દુર્લભો લોભવર્જિતઃ   ।
અભિજ્ઞો જ્ઞશ્ચ યજ્ઞાત્મા શિવજ્ઞાનપ્રદો ગુહઃ॥ ૧૬॥
હૃદયાદિરહઙ્કરો ભૂતાદિર્ભૂતભાવિતઃ ।
ભૂતં ભવ્યં ભવસુતો ભૂતભવ્યભવત્પ્રભુઃ॥ ૧૭॥
દેવસેનાપતિર્નેતા કુમારો દેવનાયકઃ ।
તારકારિર્મહાવીરઃ શૂરપદ્મશિરોહરઃ॥ ૧૮॥
અનેકકોટિબ્રહ્માણ્ડપરિપૂર્ણેઽસુરાન્તકઃ ।
સ્ફુટાટ્ટહાસકૃત્તારતારકાસુરનાશનઃ॥ ૧૯॥
મહાક્રોધો મહોત્સાહો મહાબલપરાક્રમઃ ।
મહાબુદ્ધિર્મહાસિદ્ધિર્મહામાયો મહાભુજઃ॥ ૨૦॥
રણભીમઃ શત્રુહરો ધીરો દાન્તો ગુણોત્તરઃ ।
મહાધનુર્મહાબાણો મહાદેવપ્રિયાત્મજઃ॥ ૨૧॥
મહાભુજો મહાપાદો મહાતન્ત્રો મહાદ્યુતિઃ ।
મહર્દ્ધિર્મહનીયાઙ્ગો    મયૂરવરવાહનઃ॥ ૨૨॥
મયૂરબર્હાતપત્રો મયૂરનટનપ્રિયઃ ।
મહાનુભાવોઽમેય શ્રીરમેયાત્મા મહાપ્રભુઃ॥ ૨૩॥
સગુણો દુર્ગુણદ્વેષી નિર્ગુણો નિર્મલોઽમલઃ ।

ચઞ્ચલો વિમલઃ કાન્તો કમલાપતિપૂજિતઃ॥ ૨૪॥
કાલઃ કમલપત્રાક્ષઃ કલિકલ્મષનાશનઃ ।
મહારણો મહાયોધો મહાબુદ્ધિપ્રદાયકઃ॥ ૨૫॥
મહારથો મહાભાગો મહાભીષ્ટફલપ્રદઃ ।
ચન્દ્રચૂડાઙ્ગભૂભાગવિહારણવિશારદઃ ॥ ૨૬॥
ચન્દ્રપીડાકરામ્ભોજપરિમૃષ્ટભુજાવલિઃ ।
ઈશાનનયનાનન્દકન્દો લાવણ્યશેવધિઃ॥ ૨૭॥
લમ્બોદરસહક્રીડાલમ્પટઃ શરસમ્ભવઃ ।
અમરીનયનાલોકચકોરીપૂર્ણચન્દ્રમાઃ॥ ૨૮॥
સર્વાઙ્ગસુન્દરઃ  શ્રીશ શ્રીકરઃ શ્રીપ્રદઃ શિવઃ ।
વલ્લીસેનાપતિર્વીરો જપાશોણગ્રતાલુકઃ॥ ૨૯॥
ષડ્જમધ્યમગાન્ધારતન્ત્રીસુમધુરસ્વરઃ ।
મેઘગમ્ભીરનિર્ઘોષઃ પ્રિયવાક્ પ્રીતનિર્જરઃ॥ ૩૦॥
સ્મિતવક્ત્રો હ્યુત્પલાક્ષશ્ચારુગમ્ભીરવીક્ષણઃ ।
કર્ણાન્તદીર્ઘનયનઃ કર્ણભૂષણભૂષિતઃ॥ ૩૧॥
સુકુણ્ડલશ્ચારુગણ્ડઃ કમ્બુગ્રીવો મહાહનુઃ ।
પીનાઙ્ગો  ગૂઢજત્રુશ્ચ પીનવૃત્તભુજાવલિઃ॥ ૩૨॥
રત્નાઙ્ગો  રત્નકેયૂરકઙ્કણો રત્નભૂષિતઃ ।
વ્યાકીર્ણકલસદ્વામપ્રકોષ્ઠવલયોજ્જ્વલઃ॥ ૩૩॥
રેખાઙ્કુશધ્વજચ્છત્રપાણિપદ્મમહાયુધઃ ।
(છત્રાઙ્કુશપતાકાબ્જરેખારઞ્જિતસત્કરઃ)
સુરલોકાભયકરબાલારુણકરાવલિઃ॥ ૩૪॥
અઙ્ગુલીયકરત્નાંશુદ્વિગુણોદ્યન્નખાઙ્કુરઃ   ।
પીનવક્ષા મહાહારો નવરત્નવિભૂષિતઃ॥ ૩૫॥
હિરણ્યગર્ભો હેમાઙ્ગો  હિરણ્યકવચો હરઃ ।
હિરણ્મયશિરસ્ત્રાણો હિરણ્યાક્ષો હિરણ્યદઃ॥ ૩૬॥
હિરણ્યનાભસ્ત્રિવલીલલિતોદરસુન્દરઃ ।
સુવર્ણસૂત્રવિલસદ્વિશઙ્કટકટીતટઃ॥ ૩૭॥

પીતામ્બરધરો મુક્તાસરોદ્ભાસિતમધ્યમઃ ।
નવરત્નાવલિપ્રોદ્યન્મેખલોઽઙ્ગુલિભૂષણઃ ॥ ૩૮॥
પીવરોરુઃ સુવૃત્તોદ્યત્સુજાનુઃ સુપ્રગુલ્ફકઃ ।
શઙ્ખચક્રાબ્જકુલિશધ્વજરેખાલસત્પદઃ॥ ૩૯॥
સુરેન્દ્રમકુટપ્રોદ્યન્મણીરઞ્જિતપાદુકઃ ।
પૂજ્યાઙ્ઘ્રિશ્ચારુનખરઃ  સુરાલિનતપાદુકઃ॥ ૪૦॥
પાર્વતીપાણિકમલપરિમૃષ્ટાઙ્ગસુન્દરઃ  ।
મત્તમાતઙ્ગગમનો  માન્યો માન્યગુણાકરઃ॥ ૪૧॥
ક્રૌઞ્ચદૈત્યમહોદ્દામવક્ષઃસ્થલવિદારણઃ ।
સુગમો દુર્ગમો દુર્ગે દુરારોહોઽરિદુઃસહઃ॥ ૪૨॥
સુભગઃ સુમુખઃ સૂર્યઃ સૂર્યમણ્ડલમધ્યગઃ ।
સૃષ્ટિકર્તોપસંહર્તા કૃપાસંરક્ષિતાખિલઃ॥ ૪૩॥
જગત્સ્રષ્ટા જગદ્ભર્તા જગત્સંહારકારકઃ ।
સ્થાવરં જઙ્ગમો  જેતા વિજયો વિજયપ્રદઃ॥ ૪૪॥
જયશીલો જિતારાતિર્જિતમાનો   જિતાસુરઃ ।
જિતકામો જિતક્રોધો જિતમોહમદો યુવા॥ ૪૫॥
કામદઃ કામભૃત્કામી કામિકાદ્યાગમપ્રિયઃ ।
જિતકલ્પઃ કલિધ્વંસી કલ્હારકુસુમપ્રિયઃ॥ ૪૬॥
રામો રમયિતારમ્યો રમણીજનવલ્લભઃ ।
રસજ્ઞો રસમૂર્તિશ્ચ   રસ્યો નવરસાત્મકઃ॥ ૪૭॥
રતા(સા)ત્મા રસિકાત્મા ચ રાસક્રીડાપરો રતિઃ ।
કોટિસૂર્યપ્રકાશાભઃ સોમસૂર્યાગ્નિલોચનઃ॥ ૪૮॥
કાલાભિજ્ઞઃ કલારૂપઃ કલાવાન્ સકલપ્રભુઃ ।
બિન્દુનાદકલામૂર્તિઃ   કાલાતીતઃ ક્ષરાક્ષરઃ॥ ૪૯॥
માત્રાસ્વરાકૃતિશ્ચૈક  એકમાત્રો દ્વિમાત્રકઃ ।
ત્રિમાત્રકશ્ચતુર્માત્રો માત્રતીતોઽતિમાત્રકઃ॥ ૫૦॥
વ્યઞ્જનાત્મા વિયુક્તાત્મા યુક્તોમુક્તિપ્રદો ગુરુઃ ।

વિસર્જનીયોઽનુસ્વારઃ સર્વવર્ણતનુર્મહાન્॥ ૫૧॥
અકારાત્મા ઉકારાત્મા મકારાત્મા ત્રિવર્ણકઃ ।
ઓઙ્કારશ્ચ વષટ્કારઃ સ્વાહાકારઃ સ્વધાકૃતિઃ ॥ ૫૨॥
અકૃતિર્ભવનો હવ્યં હોતાઽધ્વર્યુર્મહાહવિઃ ।
બ્રહ્મોદ્ગાતા સદસ્યશ્ચ બર્હિરિધ્મઃ   સમિચ્ચરુઃ॥ ૫૩॥
ગવ્યઃ પશુઃ પુરોડાશશ્ચામિક્ષા વાજિવાહનઃ ।
પવનઃ પાવનઃ પૂતઃ પવમાનઃ પરાકૃતિઃ ॥ ૫૪॥
પવિત્રઃ પરિધિઃ પૂર્ણપાત્રઃ પૂર્ણમનોરથઃ ।
વિશોધનઃ પશુપતિઃ પશુપાશવિમોકઃ॥ ૫૫॥
પાકયજ્ઞો મહાયજ્ઞો યજ્ઞો યજ્ઞપતિર્યજુઃ  ।
યજ્ઞાઙ્ગો  યજ્ઞ ઇજ્યશ્ચ યજ્વા યજ્ઞફલપ્રદઃ॥ ૫૬॥
યજ્ઞાઙ્ગભૂર્યજ્ઞભૂમિર્યજ્ઞશ્રીર્યજ્ઞવાહનઃ  ।
યાજ્ઞિકો યજ્ઞવિધ્વંસી યજ્ઞેશો યજ્ઞરક્ષકઃ॥ ૫૭॥
સહસ્રબાહુર્વિશ્વાત્મા    સહસ્રાક્ષઃ સહસ્રપાત્ ।
સહસ્રવદનો નિત્યઃ સહસ્રાત્મા વિરાટ્ સ્વરાટ્ ॥ ૫૮॥
સહસ્રશીર્ષા વિશ્વશ્ચ તેજઃ પ્રાજ્ઞો હ્યથાત્મવાન્ ।
અણુર્બૃહત્કૃશઃ સ્થૂલો દીર્ઘો હ્રસ્વો  લઘુર્ગુરુઃ॥ ૫૯॥
સૂક્ષ્મઃ સૂક્ષ્મતરોઽનન્તો વિશ્વરૂપો નિરઞ્જનઃ ।
અમૃતેશોઽમૃતાહારોઽમૃતદાતાઽમૃતાઙ્ગવાન્ ॥ ૬૦॥
અહોરૂપસ્ત્રિયામા ચ સન્ધ્યારૂપો દિનાત્મકઃ ।
મુહૂર્તો ઘટિકારૂપો યમરૂપો યમાત્મકઃ॥ ૬૧॥
પૂર્વાહ્ણરૂપો મધ્યાહ્નરૂપઃ સાયાહ્નરૂપકઃ ।
અપરાહ્ણોઽતિનિપુણઃ સવનાત્મા પ્રજાકરઃ॥ ૬૨॥
વેદ્યો વેદયિતા વૈદ્યો વેદદ્રષ્ટા વિદાંવરઃ ।
વિનયઃ સત્યસન્ધશ્ચ વિદ્વાન્ વિદ્વજ્જનપ્રિયઃ॥ ૬૩॥
વિશ્વગોપ્તા વિશ્વભોક્તા વિશ્વકૃદ્વિશ્વભેષજમ્  ।
વિશ્વમ્ભરો વિશ્વપતિર્વિશ્વેશો   વિશ્વતોમુખઃ॥ ૬૪॥

વિશ્વસાક્ષી વિશ્વહન્તા વીરો વિશ્વમ્ભરાધિપઃ ।
વીરબાહુર્વીરહન્તા વીરાગ્ર્યો વીરસૈનિકઃ॥ ૬૫॥
વીરવાદપ્રિયઃ શૂરઃ શૂરસેનઃ સુરાધિપઃ ।
શૂરપદ્માસુરદ્વેષી તારકાસુરભઞ્જનઃ॥ ૬૬॥
તારાધિપસ્તારહારઃ શૂરહન્તા સુરાર્ચિતઃ   ।
શરવાન્ શરસમ્ભૂતઃ શક્તઃ શરવણોદ્ભવઃ॥ ૬૭॥
શામ્ભવઃ શઙ્કરઃ શમ્ભુઃ સાધુઃ સાધુજનપ્રિયઃ ।
સારઙ્ગઃ  સાગરઃ સર્વઃ શર્વઃ શર્વપ્રિયઃ સ્વરાટ્ ॥ ૬૮॥
ગઙ્ગાધરોઽતિગમ્ભીરો  ગભીરહૃદયોઽનઘઃ ।
અમોઘઘોષો વિક્રમ્યઃ શમ્ભુઃ શક્રપ્રપૂજિતઃ॥ ૬૯॥
ચક્રપાણિશ્ચક્રપતિર્દિક્ચક્રાન્તમહીપતિઃ   ।
સાર્વભૌમઃ સુરપતિઃ સર્વલોકાભિરક્ષકઃ॥ ૭૦॥
ચિદ્રૂપઃ સત્યસઙ્કલ્પઃ સત્યઃ સત્યવતાંવરઃ ।
સત્યપ્રિયઃ સત્યપતિઃ સત્યલોકજનપ્રિયઃ॥ ૭૧॥
ભૂતો ભવ્ય ભૂતનાથ ભાવાભાવવિવર્જિતઃ   ।
ભૂતાદિર્ભૂતમધ્યસ્થો ભૂતવિપ્લવકારકઃ॥ ૭૨॥
ભૂતિભૂષિતસર્વાઙ્ગો  ભૂતાધિષ્ઠાનકોઽવ્યયઃ ।
બીજરૂપો ગુણાનિધિસ્તેજોરાશિરકલ્મષઃ॥ ૭૩॥
કલ્મષઘ્નઃ કલ્યહીનઃ કારુણ્યામૃતવારિધિઃ ।
કલ્યાણમૂર્તિઃ   કલ્યાણાચલકાર્મુકસમ્ભવઃ॥ ૭૪॥
કામાત્મા કામદઃ કાન્તઃ કામક્રોધવિવર્જિતઃ   ।
ગોપ્તા ગોપાયિતા ગુપ્તિર્ગુણાતીતો ગુણાશ્રયઃ॥ ૭૫॥
સત્વમૂર્તી રજોમૂર્તિસ્તમોમૂર્તિશ્ચિદાત્મકઃ     ।
દેવસેનાપતિર્દિવ્યમહિમા   મહિમાકરઃ॥ ૭૬॥
પ્રકાશકૃતપાપઘ્નઃ પવનઃ પાવનોઽનલઃ ।
કૈલાસનિલયઃ કાન્તઃ કનકાચલસન્નિભઃ॥ ૭૭॥
વિદ્રુમો વેદમૂર્તિશ્ચ   વ્યાકૃતિઃ  કૃતિરક્ષકઃ  ।
ઇન્દ્રોપેન્દ્રાદિવન્દ્યાઙ્ઘ્રિરુરુજઙ્ઘ   ઉરુક્રમઃ॥ ૭૮॥

વિક્રાન્તો વિજયાક્રાન્તો વિજયી વિનયપ્રિયઃ ।
અવિનીતજનધ્વંસી સર્વાપગુણવર્જિતઃ  ॥ ૭૯॥
શેષાચલૈકનિલયો વલ્લીવાઞ્છિતવિભ્રમઃ ।
શામ્ભવઃ શમ્ભુતનયઃ શઙ્કરાઙ્ગવિભૂષણઃ ॥ ૮૦॥
સ્વયમ્ભૂઃ સ્વવશઃ સ્વસ્થઃ પુષ્કરઃ પુરભિદ્ભવઃ ।
મનુર્માનવગોપ્તા ચ સ્થવિષ્ઠઃ સ્થવિરો યુવા॥ ૮૧॥
બાલઃ શિશુર્નિત્યયુવા  નિત્યકૌમારવાન્ મહાન્ ।
અગ્રાહ્યરૂપો ગ્રાહ્યશ્ચ સુગ્રાહ્યઃ સુન્દરાકૃતિઃ ॥ ૮૨॥
પ્રમર્દનઃ પ્રભૂતશ્રીર્લોહિતાક્ષોઽરિમર્દનઃ ।
ત્રિધામા ત્રિકકુબ્ભવ્યસ્ત્રિલોકનિલયો લયઃ॥ ૮૩॥
શર્મદઃ શર્મવાન્ શર્મી શરણ્યઃ શરણાલયઃ ।
સ્થાણુઃ સ્થિરતરઃ સ્થેયાન્ ? (સ્થેય) સ્થિરશ્રીઃ સ્થિરવિક્રમઃ॥ ૮૪॥
સ્થિરપ્રતિજ્ઞઃ સ્થિરધીર્વિશ્વરેતાઃ   પ્રજોદ્ભવઃ ।
અવ્યયઃ પ્રત્યયઃ પ્રષ્ઠઃ સર્વજ્ઞઃ સર્વદર્શનઃ॥ ૮૫॥
સર્વવાગીશ્વરઃ સિદ્ધઃ શિવયોગઃ ? (શિવયોગી) શિવપ્રિયઃ ।
મનસ્વી માનદો માન્યો જૈગીષવ્યગુરુર્બુધઃ॥ ૮૬॥
સમાત્માસમદર્શી ચ સમ્મતઃ સમદર્શનઃ ।
ભસ્મત્રિપુણ્ડ્કષડ્ભાલો રુદ્રાક્ષકરકઙ્કણઃ॥ ૮૭॥
શિવલિઙ્ગાર્ચનપ્રીતઃ  ષડક્ષરજપાદરઃ ।
શુચિઃ શુચિમનાઃ શુદ્ધઃ શુચિકીર્તિઃ   શુચિશ્રવાઃ॥ ૮૮॥
રૌદ્રકર્મા મહાકર્મા રુદ્રાંશો રુદ્રસમ્ભવઃ ।
અનેકમૂર્ધાવિશ્વાત્માનેકબાહુરરિન્દમઃ ॥ ૮૯॥
વીરબાહુગણાધ્યક્ષો વિષ્વક્સેનો વિતર્દનઃ ।
સર્વદઃ સર્વગઃ સર્વઃ સર્વવેદાન્તગોચરઃ॥ ૯૦॥
કવિઃ પુરાણઃ શાસ્તા ચ સુબ્રહ્મણ્યાલયો હરિઃ ।
ભ્રાજિષ્ણુર્વિષ્ણુવિનુતઃ   કૃષ્ણકેશઃ કૃશોદરઃ॥ ૯૧॥
ભોજનં ભાજનં ભોક્તા વિશ્વભોક્તા વિશાં પતિઃ ।

વિશ્વયોનિર્વિશાલાક્ષો   વિરાગો વીરસેવિતઃ॥ ૯૨॥
પુષ્યઃ પુરુયશાઃ પૂજ્યઃ પુરુકીર્તિઃ   પુનર્વસૂઃ ।
સુરેન્દ્રઃ સર્વલોકેન્દ્રો મહેન્દ્રોપેન્દ્રવન્દિતઃ॥ ૯૩॥
વિશ્વવેદ્યો વિશ્વપતિર્વિશ્વભુગ્વિશ્વભેષજમ્   ।
મધુર્મધુરસઙ્ગીતો  માધવઃ શુચિરૂષ્મલઃ॥ ૯૪॥
શુક્લઃ શુભ્રગુણઃ શુક્રઃ શોકહર્તાશુચિસ્મિતઃ ।
મહેષ્વાસો વિગુપ્તિશ્ચ? (વિગુપ્તશ્ચ) મહીભર્તા મહીપતિઃ॥ ૯૫॥
મરીચિર્દમનો માયી માતઙ્ગગતિરુદ્રુતઃ  ।
હંસઃ સુપર્ણઃ સુમના ભુજઙ્ગાભભુજાવલિઃ ॥ ૯૬॥
પદ્મનાભઃ પશુપતિઃ પાપઘ્નઃ પાપપારગઃ ।
પણ્ડિતઃ પરવીરઘ્નઃ સ્કન્ધઃ સેનાપતિર્મહાન્॥ ૯૭॥
અર્ષણો દુષ્ટશાસ્તા ચ દુર્ધર્ષો યુદ્ધહર્ષણઃ ।
વિશ્વાત્મા સુવિધેયાત્મા વિશ્વપ્રખ્યાતવિક્રમઃ॥ ૯૮॥
સન્માર્ગદર્શકો માર્ગરક્ષકો માર્ગપાલકઃ ।
અનિરુદ્ધોઽનિરુદ્ધ શ્રીરાદિત્યો દૈત્યમર્દનઃ॥ ૯૯॥
અનિમેષોનિમેષોઽથસ્ત્રિજઙ્ગદ્ગ્રામણિર્ગુણી  ।
સંવૃતાત્મા નિવૃત્તાત્મા સર્વાત્માઽમિતવિક્રમઃ॥ ૧૦૦॥
અર્ચિષ્માનચ્યુતપ્રીતઃ   પાશભૃત્પાવકો મરુત્ ।
સોમઃ સૌમ્યઃ સોમનુતઃ સોમયુક્ સોમભૂષણઃ॥ ૧૦૧॥
સર્વસામપ્રિયઃ સામ સર્વયજ્ઞસ્તુતો ગુરુઃ ।
ઉપશાન્તિરુમાસૂનુઃ ઉત્ફુલ્લમુખપઙ્કજઃ॥ ૧૦૨॥
અમૃત્યુરસુરારાતિર્મૂર્તો મૃત્યુભયોજ્ઝિતઃ ।
મન્દારકુસુમાપીડો મદનાન્તકવલ્લભઃ॥ ૧૦૩॥
માલ્યવાન્ મદનાકારો માલતીકુસુમપ્રિયઃ ।
સુપ્રસાદઃ સુરાધ્યક્ષઃ સુમુખઃ સુમહાયશાઃ॥ ૧૦૪॥
વૃષપર્વા વિરૂપાક્ષો વૃષસેનો વૃષોદરઃ ।
મુક્તો મુક્તગતિર્ભોક્તા મુકુન્દો  મુદ્ગરો મુનિઃ॥ ૧૦૫॥

શ્રુતવાન્ શ્રુતશાસ્ત્રશ્ચ શ્રુતિગમ્યઃ શ્રુતિસ્તુતઃ ।
વર્ધમાનો વનરતિઃ વાનપ્રસ્થનિષેવિતઃ॥ ૧૦૬॥
વાગ્વિદો વાવદૂકાત્મા વાસુદેવો વરપ્રદઃ ।
મહેશ્વરો મહેશષ્વાસઃ શક્તિહસ્તસ્ત્રિશૂલધૃક્ ॥ ૧૦૭॥
ઓજસ્તેજશ્ચ તેજસ્વી પ્રતાપી સુપ્રતાપવાન્ ।
ઋદ્ધિઃ સમૃદ્ધિઃ સંસિદ્ધિઃ સુસિદ્ધિઃ સિદ્ધસેવિતઃ॥ ૧૦૮॥
અમૃતાંશુશ્ચામૃતપો હ્યમૃતશ્ચામૃતપ્રદઃ ।
ચન્દ્રમાશ્ચન્દ્રવદનશ્ચણ્ડશ્ચન્દ્રસુશીતલઃ॥ ૧૦૯॥
મતિમાન્નીતિમાન્નીતિઃ કીર્તિમાન્   કીર્તિવર્ધનઃ   ।
ઔષધં ચૌષધીનાથઃ પ્રતીપો ભવમોચનઃ॥ ૧૧૦॥
ભાસ્કરો ભાસ્કરતરો ભાનુઃ પાશવિમોચનઃ ।
ચતુર્યુગવ્યવસ્થાતા યુગધર્મપ્રવર્તકઃ॥ ૧૧૧॥
અયુગો મિથુનં યોગો યોગજ્ઞો યોગપારગઃ ।
મહાશનો મહાદાતા મહાઘોરપરાક્રમઃ॥ ૧૧૨॥
યુગાન્તકૃદ્યુગાવર્તો દૃશ્યાદૃશ્યસ્વરૂપવાન્ ।
સહસ્રજિત્સહસ્રાત્મા સહસ્રાયુધમણ્ડિતઃ॥ ૧૧૩॥
અનન્તશૂરસંહર્તા સુપ્રતિષ્ઠઃ સુશાઙ્કરઃ ।
અક્રોધઃ ક્રોધહન્તા ચ શત્રુ ક્રોધવિવર્ધનઃ॥ ૧૧૪॥
વિશ્વમૂર્તિર્વિશ્વબાહુર્વિશ્વદૃક્        વિશ્વતોમુખઃ ।
વિશ્વપો વિશ્વનેતા ચ દ્યાવાભૂમ્યોર્વિવર્ધનઃ  ॥ ૧૧૫॥
અપાંનિધિરકર્તા ચ અન્નદો વિનયોજ્જવલઃ ।
ષાણ્માતુરોઽમ્બુજભવઃ પ્રાણદઃ પ્રાણવર્ધનઃ॥ ૧૧૬॥
સ્કન્દઃ સ્કન્દધરો ધુર્યો ધૈર્યૌ ધૈર્યવિવર્ધનઃ ।
જિતારાતિર્ધનાધ્યક્ષો વૈદ્યનાથોઽનસૂયકઃ॥ ૧૧૭॥
દેવદેવો બૃહદ્ભાનુઃ સ્વભાનુઃ પદ્મવલ્લભઃ ।
અકુલઃ કુલનેતા ચ કુલેષ્ટશ્ચ કુલેશ્વરઃ॥ ૧૧૮॥
કુલાચલસુતાસૂનુરસુહૃચ્ચાસુરાર્દનઃ ।
નિધિર્નિધિપતિઃ   પદ્મઃ શઙ્ખો  નિધિપતિઃ પતિઃ॥ ૧૧૯॥

શતાનન્દઃ શતાવર્તઃ શતાયુશ્ચ શતાયુધઃ ।
પદ્માસનઃ પદ્મનેત્રઃ પદ્માઽઙ્ઘ્રિઃ  પદ્મસંસ્થિતઃ॥ ૧૨૦॥
કારણાત્મા ચ કાર્યાત્મા કામાત્મા કામવર્ધનઃ ।
ત્રિશરીરઃ શરીરી ચ શરીરારોગ્યવર્ધનઃ॥ ૧૨૧॥
જાગ્રત્ પ્રપઞ્ચાધિપતિર્વિશ્વલોકેશ્વરેશ્વરઃ   ।
સુષુપ્તિસ્થો ભીમસેનો મહાસેનસ્તુરીયકઃ॥ ૧૨૨॥
સ્વાપનઃ સ્વઃપતિર્લીનો વિશ્વમૂર્તિર્વિલોચનઃ     ।
વીરાયુધો વીરવેષો વીરાયુધકરોજ્જ્વલઃ॥ ૧૨૩॥
સર્વલક્ષણસમ્પન્નો લક્ષ્મીતાન્ ? (લક્ષ્મીવાન્) સર્વલક્ષણઃ ।
સમયજ્ઞો યજ્ઞસેનઃ સમાધિઃ સામવલ્લભઃ॥ ૧૨૪॥
અમલો માન્યસુપ્રીતો વલ્લભો ભલ્લવો બલઃ ।
અહેતુર્હેતુમાન્ હેતુર્હેતિધૃક્ હર્તુરાશ્રયઃ॥ ૧૨૫॥
વિક્ષરો રોહિતો રક્તો વિરક્તો વિજનપ્રિયઃ ।
મહીધરો માતરિશ્વા માઙ્ગલ્યો  મકરાલયઃ॥ ૧૨૬॥
મધ્યઃ શતાદિરક્ષોભ્યો રક્ષોદારણવિક્રમઃ ।
ગુહો ગુહાશયો ગોપ્તા ગુહેશો ગુણવર્ધનઃ॥ ૧૨૭॥
નિરુદ્યોગો મહોદ્યોગો નિરીહો નિર્ણયો મધુઃ ।
મહાવેગો મહાક્રોધો મહાપ્રાણો મહેશ્વરઃ॥ ૧૨૮॥
અમૃતાશ્યમૃતાહારો મિતભાષ્યમિતાર્થવિત્ ।
અક્ષોભ્યઃ ક્ષોભકૃત્ક્ષેમઃ  ક્ષેમવાન્ ક્ષોભનાશનઃ॥ ૧૨૯॥
રુદ્રો રુદ્રપ્રિયો મત્તો મત્તકેકિવહઃ પરઃ ।
ધર્માધર્મવિદાં શ્રેષ્ઠો વૈકુણ્ઠો વાસવપ્રિયઃ॥ ૧૩૦॥
પર(રિ)ધીરપરાક્રાન્તઃ પરિતુષ્ટઃ પરાસુહૃત્ ।
રઞ્જનો રણગો રુષ્ટો રમણો રાત્રિવર્ધનઃ॥ ૧૩૧॥
વિરજો વિક્રમો વિદ્વાન્ વીરભદ્રપ્રિયઃ ક્રતુઃ ।
વિનાયકાનુજો ધાતા નન્દપ્રિયસખો વટુઃ ॥ ૧૩૨॥
સર્વશક્તિમતાં શ્રેષ્ઠઃ સર્વદૈત્યભયઙ્કરઃ ।

હત્રુઘ્નઃ સર્વલોકેશઃ શત્રુશ્લાઘ્યપરાક્રમઃ॥ ૧૩૩॥
શિશિરો વર્ષકો ગ્રીષ્મો વસન્તો માધવો મધુઃ ।
વસન્તકેલિનિરતો વનકેલિવિશારદઃ॥ ૧૩૪॥
પુષ્પધૂલીપરિચિતો વનપલ્લવશેખરઃ ।
જલકેલીપરિવૃતો જહ્નુકન્યોપલાલિતઃ॥ ૧૩૫॥
ગાઙ્ગેયો  ગીતકુશલો ગઙ્ગાપૂરવિહારણઃ  ।
ગઙ્ગાધરો  ગણપતિર્ગણાયુત(ર્ગણયૂથ)સમાવૃતઃ॥ ૧૩૬॥
વિશ્રામો વિક્રમોદ્ધૂતો વિશ્વભુગ્વિશ્વદક્ષિણઃ ।
વિશ્વગોવિશ્વધૃગ્ઘોરો વિશ્વરક્ષણતત્પરઃ॥ ૧૩૭॥
વિનતાનન્દકારી ચ પાર્વતીપ્રાણનન્દનઃ ।
વિશાખઃ ષણ્મુખઃ શાસ્તા કાર્તિકેયો   વરપ્રદઃ॥ ૧૩૮॥
॥ ઇતિ શિવરહસ્યાન્તર્ગતે દેવૈઃ કૃતં સ્કન્દસહસ્રનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । ૩૮ । ૩-૧૩૮॥

- .. shrIshivarahasyam . IshAkhyaH dvAdashamAMshaH . 38 . 3-138 ..

Notes:

Devāḥ દેવાઃ eulogize Skanda સ્કન્દ with SahasranāmaStotram સહસ્રનામસ્તોત્રમ્ towards the
conclusion of the discourse of The ŚivaRahasyam શિવરહસ્યમ્.

SkandaSahasranāmāvaliḥ સ્કન્દસહસ્રનામાવલિઃ derived from the SkandaSahasranāmaStotram

સ્કન્દસહસ્રનામસ્તોત્રમ્, can be accessed from one of the links given below.

